
Sudama Khada Tere Dar Sanwre
Kar Do Kripa Ki Nazar Sanwre

Rahun Garib Ya Banu Seth Ye Kabhi Na Chaahun Daata
Dua Karu Ke Toot Na Jaaye Mera Tumhara Naata
Duaayein Karungi Asar Sanwre

Nirdhan Jaan Ke Mujhko Mohan Tu Bisra Na Dena
Haar Gaya Main Is Duniya Se Kya Kya Pada Hai Sehna
Mujhe Lelo Apni Sharan Sanwre

Bhookh Pyas Se To Hai Apni Badi Purani Yaari
Kaise Bhog Lagaaun Tujhko Soojhe Nahi Murari
Mat Aazma Tu Mera Sabar Sanwre

Tujhpe Bharosa Karke Mohan Jo Tere Dar Aate
Deen Dayal Tu Jaane Man Ki Bin Maange Sab Paate
Tere Pal Ki Bhi Lele Khabar Sanwre

